
	БОСНА И ХЕРЦЕГОВИНА
Агенција за заштиту личних података
у Босни и Херцеговини
С а р а ј е в о




Na osnovu člana 61. stav (2) Zakona o upravi („Službeni glasnik BiH“, br. 32/02, 102/09 i 72/17) i člana 13. stav (1) Pravilnika o uslovima nabavke i načinu korištenja službenih vozila u institucijama Bosne i Hercegovine („Službeni glasnik BiH“, br. 34/23), uz saglasnost Vijeća ministara Bosne i Hercegovine sa 23. sjednice održane 14.9.2023. godine, direktor Agencije za zaštitu ličnih podataka u Bosni i Hercegovini donosi


PRAVILNIK
o službenim vozilima za specijalizovane namjene
u Agenciji za zaštitu ličnih podataka u Bosni i Hercegovini



Član 1.
(Predmet Pravilnika)
Pravilnikom o službenim vozilima za specijalizovane namjene u Agenciji za zaštitu ličnih podataka u Bosni i Hercegovini (u daljem tekstu: Pravilnik) uređuju se broj vozila, uslovi nabavke, način korištenja, te se određuju lica sa pravom korištenja službenih vozila za specijalizovane namjene u Agenciji za zaštitu ličnih podataka u Bosni i Hercegovini (u daljem tekstu: Agencija).

Član 2.
(Definicija)
Službeno vozilo za specijalizovane namjene u smislu ovog Pravilnika je motorno vozilo koje je u vlasništvu ili posjedu Agencije, a koje se koristi za obavljanje inspekcijskih aktivnosti. 

Član 3.
(Broj službenih vozila za specijalizovanе namjene)

Agencija ima jedno službeno vozilo za specijalizovane namjene razvrstano u nižu srednju klasu putničkih vozila čija je maksimalna nabavna vrijednost sa dodatnom opremom do 60.000 KM.

Član 4.
 (Obavezni uslovi nabavke)

(1) Nabavka službenih vozila za specijalizovane namjene će se provoditi u skladu sa Zakonom o javnim nabavkama („Službeni glasnik BiH“, br. 39/14 i 59/22) (u daljem tekstu: Zakon) i podzakonskim aktima donesenim na osnovu Zakona.

(2) Uz uslove iz člana 3. ovog Pravilnika, obavezni kvalifikacioni kriterijumi za nabavku su:

a) Obavezna garancija za period od minimalno 4 godine i 
b) Plan održavanja koji uključuje troškove redovnih servisa u periodu važenja garancije, a minimalno za pređenih 120.000 km.
Član 5.
(Obim i način korištenja službenih vozila za specijalizovane namjene)

(1) Službeno vozilo za specijalizovane namjene može se koristiti samo za obavljanje poslova iz člana 2. ovog Pravilnika, na osnovu pisanog naloga, kojim direktor, a u njegovom odsustvu zamjenik direktora ili lice koje direktor ovlasti, odobrava korištenje navedenog vozila u svrhu prevoza lica, stvari i drugog tereta.

(2) Službenim vozilom za specijalizovane namjene upravlja zaposleni koji, u skladu sa Pravilnikom o unutrašnjoj organizaciji Agencije, obavlja poslove iz člana 2. ovog Pravilnika i ima važeću vozačku dozvolu odgovarajuće kategorije i ispunjava druge uslove predviđene propisima o sigurnosti saobraćaja.

(3) Pored lica iz stava (2) ovog člana, pravo na korištenje i upravljanje vozilom za specijalizovane namjene imaju i drugi zaposleni koji imaju važeću vozačku dozvolu odgovarajuće kategorije i ispunjavaju druge uslove predviđene propisima o sigurnosti saobraćaja, kojima je ovo pravo dao direktor, a u njegovom odsustvu zamjenik direktora ili lica koje direktor ovlasti.

(4) Zaposleni koji koristi, odnosno upravlja službenim vozilom za specijalizovane namjene lično odgovara za zaduženo vozilo, za njegovo pravilno i namjensko korištenje, u skladu sa tehničkim uputstvima proizvođača. U tu svrhu obavezan je, prije početka korištenja, vizuelnim pregledom utvrditi da je službeno vozilo za specijalizovane namjene bez vidljivih nedostataka i da je opremljeno obaveznim priborom, alatom i opremom.

(5) Po obavljenom službenom putu, zaposleni koji upravlja službenim vozilom za specijalizovane namjene dužan je da, u pisanoj formi, ukaže na sve zapažene tehničke neispravnosti vozila radi njihovog otklanjanja.

Član 6.
(Disciplinska odgovornost)

Ukoliko zaposleni koji koristi službeno vozilo za specijalizovane namjene ne postupa u skladu sa odredbama ovog Pravilnika, pokreće se postupak utvrđivanja disciplinske odgovornosti i odgovornosti za štetu, a u skladu sa propisima kojima je regulisana ova oblast.

Član 7.
(Obrazac putnog naloga)

(1) Za korištenje službenog vozila za specijalizovane namjene koriste se standardizovani obrasci putnog  naloga, čiji je sadržaj i način popunjavanja i izdavanja propisan važećim propisima donesenim od strane relevantnih organa za cestovni saobraćaj na nivou Bosne i Hercegovine ili entiteta. 

(2) Zaposleni koji upravlja službenim vozilom za specijalizovane namjene obavezno posjeduje odgovarajući obrazac putnog naloga, te ga vodi i popunjava u skladu sa važećim propisima iz stava (1) ovog člana. 

(3) Zaposleni svojeručnim potpisom ovjerava unesene podatke u obrazac putnog naloga. 

(4) Zaposleni koji je upravljao vozilom razdužuje popunjeni putni nalog i prateću dokumentaciju putem Sektora za administraciju - Odsjek za računovodstveno-materijalne poslove.

Član 8.

(Nabavka goriva, održavanje i popravka službenih vozila za specijalizovane namjene)

(1) Službena vozila za specijalizovane namjene moraju biti uvijek u tehnički ispravnom stanju, radi potpune sigurnosti u saobraćaju korisnika vozila. 

(2) Redovni tehnički pregledi, servisiranje i popravke obavljaju se u servisima odnosno vulkanizerskim radnjama, koji su izabrani u skladu sa Zakonom.

(3) Na osnovu zaključenog ugovora sa dobavljačem izabranim u skladu sa Zakonom, pojedinačne isporuke goriva za službenog vozila za specijalizovane namjene se vrše isključivo upotrebom elektronskih kartica, izdatim od dobavljača. 

(4) Izuzetno od odredbi stava (3) ovog člana, u slučaju službenog putovanja u inostranstvo, kada upotreba elektronskih kartica za nabavku goriva od strane odabranog dobavljača nije moguća, ista se može izvršiti i gotovinskim plaćanjem. 

(5) Svi korisnici službenih vozila za specijalizovane namjene dužni su da dostave Sektoru za administraciju – Odsjek za računovodstveno-materijalne poslove - ovjerene račune o obavljenim tehničkim pregledima, servisima i popravkama, radi ažurnog vođenja evidencije o potrošnji sredstava za održavanje i popravku službenih vozila za specijalizovane namjene. 

Član 9.
(Parkiranje i čuvanje službenih vozila za specijalizovane namjene)

(1) Agencija internim aktom propisuje način i mjesto parkiranja službenih vozila za specijalizovane namjene u sjedištu Agencije ili putem zakupa parking prostora od registrovanih pravnih lica, a u skladu sa mogućnostima. 

(2) Način uspostavljanja i organizovanja zajedničkog parking prostora za više institucija, a gdje uslovi i tehničke mogućnosti dozvoljavaju, obezbjeđuje Služba za zajedničke poslove institucija Bosne i Hercegovine.

Član 10.
(Prodaja službenih vozila za specijalizovane namjene)

(1) Prodaja službenog vozila za specijalizovane namjene Agencije vrši se u skladu sa instrukcijama Ministarstva finansija i trezora Bosne i Hercegovine, a uzimajući u obzir stope otpisa o procijeni vijeka trajanja vozila. 

(2) Prodaja službenog vozila za specijalizovane namjene vrši se nakon pređenih 150.000 km ili sedam godina starosti, uz uslov da je vozilo prešlo najmanje 100.000 km 

(3) Prodaja se može izvršiti bez obzira na pređenu kilometražu, uz uslov da je vozilo staro više od 10 godina uz prethodnu saglasnost Ministarstva finansija i trezora Bosne i Hercegovine. 

(4) Prodaja službenog vozila za specijalizovane namjene obavezno se provodi putem nadmetanja javnim oglašavanjem, uz prethodnu procjenu vrijednosti vozila od strane tročlane komisije za procjenu, koju formira direktor Agencije posebnim rješenjem ili putem angažovanja ovlaštenog procjenitelja od strane Agencije. Javni oglas se objavljuje u dnevnim štampanim novinama, koje se distribuiraju na cijeloj teritoriji Bosne i Hercegovine. 

(5) Izuzetno od odredbi iz stava (2) ovog člana, kada je istekao garantni rok i kada procijenjeni troškovi popravke službenog vozila za specijalizovane namjene iznose više od 50% od procijenjene vrijednosti službenog vozila za specijalizovane namjene, pokreće se postupak prodaje istog u skladu sa stavom (3) ovog člana. 

Član 11.
(Primjena drugih pravnih propisa)

Za sva pitanja koja nisu regulisana ovim Pravilnikom primjenjivaće se odredbe Pravilnika o uslovima nabavke i načinu korištenja službenih vozila u institucijama Bosne i Hercegovine i interni akti doneseni na osnovu Pravilnika o uslovima nabavke i načinu korištenja službenih vozila u institucijama Bosne i Hercegovine. 

Član 12.
(Nadzor nad primjenom Pravilnika)

Nadzor nad provođenjem odredbi ovog Pravilnika vrši Sektor za administraciju – Odsjek za računovodstveno materijalne poslove.

Član 13.
(Stupanje na snagu)

Ovaj Pravilnik stupa na snagu danom potpisivanja od strane direktora, a nakon dobijanja saglasnosti Vijeća ministara Bosne i Hercegovine. 


Broj: 05-1-02-2-576-14/23                                                          D I R E K T O R
Sarajevo, 27.09.2023. godine                                                     dr. Dragoljub Reljić

